
Pariyo jaisa roop dekh Kanha ka manwa khil gaya
Radha ka jaadu chal gaya, Radha ka jaadu chal gaya

Ye bhola masoom sa chehra us par tere gor gaal
Jisne aisa roop rachaya us malik ne kiya kamaal
Haule se muskaana tera saawariya ko chal gaya
Radha ka jaadu chal gaya

Paani bharne o paniharin panghat pe jo tu aayi
Raste me Ghanshyam khada tha nazrein us se takraayi
Naino ke khanjar se tune Kanha ko ghaayal kiya
Radha ka jaadu chal gaya

Hosh hawaas bhulaaye saare gaye charana bhool gaya
Radhe tujh mein aisa khoya bansuri bajana bhool gaya
Harsh kahe janmon ka saathi aaj Shyam ko mil gaya
Radha ka jaadu chal gaya

Pariyo jaisa roop dekh Kanha ka manwa khil gaya
Radha ka jaadu chal gaya, Radha ka jaadu chal gaya

